
        
            
                
            
        

    
	Д. СОДНОМДОРЖ

	 

	ГОЛ ДЭЭР 

	 

	“Улсын хэвлэл” Улаанбаатар хотноо 1956 онд эрхлэн хэвлүүлсэн номоос

	 

	“Цагаан бамбарууш” хэвлэлийн газар 2016 онд цахим хэлбэрт хөрвүүлэв.

	 

	[image: Image]



	



	[image: Image]

	 

	Ах дүү хоёр хүүхэд

	Амралтын сайн өдөр

	Замагт усанд очиж

	Загас барихаар явжээ.

	Өтөө дэгээндээ хийж

	Өмнөх усанд шидлээ.

	Үйсэн бөглөө нь хөвж

	Үе үе далд орж байлаа.

	Эхлээд нэг татахад нь

	Эрхийн чинээ жараахай байв.

	Дахиад нэг татахад нь

	Дарвагар амтай цулбуурт байв.

	Хөвсөн бөглөөг ширтсэн

	Хөөрхөн дүү Жигжид нь

	Том загас барина гэж

	Тоймгүй их хөөрч байв.

	Зэвгүй төмөр утсанд

	Зэрэгцүүлж загасаа хэлхээд

	Эргэн дээр аргамжаад

	Эргэж харалгүй суужээ.

	Усны зах дээр

	Удтал загас барьсаар

	Гэгээ тасрахын үед

	Гэртээ буцахаар боллоо.

	Олон загас барьсандаа

	Онц ихээр баярлаад

	За одоо явъя гээд

	Загасаа авахаар очиход

	Барьсан олон загас нь

	Байхгүй байв цөмөөрөө

	Яасныг чухам бүү мэд

	Яваад өгсөн байх гэж

	Дүү нь ихээр гайхаж

	Дүрэлгэр нүдээ цавчлав.

	Ах нь бас хачирхаж

	Амаа ангайж зогсов.

	Гэтэл тэдний хойно нь

	Гэдэс нь цадсан нохой

	Хамаг загасыг нь идчихээд

	Хамар амаа долоож байв.

	Хайран загас минь гээд

	Хажуу дахь дүү нь уйлав.

	Анхааралгүйгээс болж гээд

	Ах нь дүүгээ аргадав.


1956 оны Хэвлэлийн Хэвлэн нийтлэлийн мэдээлэл

	 

	МОНГОЛЫН ЗОХИОЛЧДЫН ХОРОО

	 

	Д. СОДНОМДОРЖ

	 

	ГОЛ ДЭЭР

	 

	Редактор Ч. Лхамсүрэн

	Зургийг В. Одгийв

	 

	1955 оны 12 дугаар сард 5000 ширхэг хэвлэв. 

	А—091206.      

	Зах. №959

	 

	Сүхбаатарын нэрэмжит Хэвлэх Үйлдвэр Улаанбаатар. Чойбалсангийн гудамж 2.

